
Nikias tells the Athenians about the challenges of attacking Sicily. 
 
καὶ ὁ Νικίας γνοὺς ὅτι ἀπὸ µὲν τῶν αὐτῶν λόγων οὐκ ἂν ἔτι ἀποτρέψειε, 
παρασκευῆς δὲ πλήθει, εἰ πολλὴν ἐπιτάξειε, τάχ᾽ ἂν µεταστήσειεν αὐτούς, 
παρελθὼν αὐτοῖς αὖθις ἔλεγε τοιάδε. 
 
‘ἐπειδὴ πάντως ὁρῶ ὑµᾶς, ὦ Ἀθηναῖοι, ὡρµηµένους στρατεύειν, ξυνενέγκοι 
µὲν ταῦτα ὡς βουλόµεθα, ἐπὶ δὲ τῷ παρόντι ἃ γιγνώσκω σηµανῶ. 
 
ἐπὶ γὰρ πόλεις, ὡς ἐγὼ ἀκοῇ αἰσθάνοµαι, µέλλοµεν ἰέναι µεγάλας καὶ οὔθ᾽ 
ὑπηκόους ἀλλήλων οὔτε δεοµένας µεταβολῆς, τό τε πλῆθος ὡς ἐν µιᾷ νήσῳ 
πολλὰς τὰς Ἑλληνίδας. 
 
πολλοὶ µὲν γὰρ ὁπλῖται ἔνεισι καὶ τοξόται καὶ ἀκοντισταί, πολλαὶ δὲ 
τριήρεις καὶ ὄχλος ὁ πληρώσων αὐτάς. χρήµατά τ᾽ ἔχουσι τὰ µὲν ἴδια, τὰ δὲ 
καὶ ἐν τοῖς ἱεροῖς ἐστὶ Σελινουντίοις, Συρακοσίοις δὲ καὶ ἀπὸ βαρβάρων 
τινῶν ἀπαρχὴ ἐσφέρεται: ᾧ δὲ µάλιστα ἡµῶν προύχουσιν, ἵππους τε 
πολλοὺς κέκτηνται καὶ σίτῳ οἰκείῳ καὶ οὐκ ἐπακτῷ χρῶνται. 
 
πρὸς οὖν τοιαύτην δύναµιν οὐ ναυτικῆς καὶ φαύλου στρατιᾶς µόνον δεῖ, 
ἀλλὰ καὶ πεζὸν πολὺν ξυµπλεῖν, εἴπερ βουλόµεθα ἄξιον τῆς διανοίας δρᾶν 
καὶ µὴ ὑπὸ ἱππέων πολλῶν εἴργεσθαι τῆς γῆς, ἄλλως τε καὶ εἰ ξυστῶσιν αἱ 
πόλεις φοβηθεῖσαι καὶ µὴ ἀντιπαράσχωσιν ἡµῖν φίλοι τινὲς γενόµενοι ἄλλοι 
ἢ Ἐγεσταῖοι ᾧ ἀµυνούµεθα ἱππικόν. 
 
ἐπιτάσσω put upon as a duty, enjoin 
µεθίστηµι change 
 
ὁρµάω set in motion; mid. be eager 
συµφέρω be advantageous, profitable, 
expedient 
 
ὑπήκοος subject/obedient (to) 
 
ἀκοντιστής javelin-thrower 
πληρόω fill 

προέχω surpass, be better than 
ἐπακτός imported, brought in 
 
συµπλέω sail with 
διάνοια intention, purpose 
 
εἴργω (+ gen.) shut out from 
συµίστηµι combine, associate, unite 
ἀντιπαρέχω furnish, supply in return 
ἀµύνω keep off, ward off (in middle:  
defend oneself)

 


